
[I-knisja tal-Madonna msejha ‘tal-Mirakli’ kienet fl-imghoddi I-
knisja ta’ l-inhawi ta’ ‘Ghadir il-Bordi’ u fI-1575 kienet diga’ ddedikata
lit-Tlugh fis-Sema tal-Madonna. Sa mill-ewwel snin tas-seklu sbatax
din il-knisja kellha marbuta maghha devozzjoni kbira. Tant hu hekk
li fil-Vizta Pastorali ta’ 1-1618, l-Isqof Cagliares ordna li fil-bieb ta’
barra tinfetah tieqa biex permezz taghha, meta I-knisja tkun maghluqa,
id-devoti jkunu jistghu jitolbu lill-Madonna. Fost id-devoti ta’ din il-
knisja kien hemm il-Granmastru Nikola Cotoner li spiss kien izurha
u ghen hafna fil-bini taghha li sar bejn 1-1662 u 1-1671.

Fil-bini ta’ din il-knisja gew mqabbda l-ahjar imghallmin tal-
gebel u hekk tawna knisja b’xoghol sabih fil-gebla Maltija. L-Isqof
Vincenzo Labini kkonsagra solennement din il-knisja fit-23 ta’
Dicembru 1787, u b'tifkira ta’ din il-graja, hemm Zewg irhamiet u
tnax il-salib mad-dawra tal-knisja.

L-isbah ezempju nsibuh fil-prospettiva ta’ l-artal maggur li fiha
jispikka  1-
kwadru titulari
mpitter minn
Mattia Preti.
Dan il-kwadru
jirraprezenta
lill-Madonna
bil-Bambin
flimkien ma’
San Pietru, |-
ewwel Papa
tal-Knisja, San
Nikola u San
Rafel Arkanglu,
b’tifkira taz-
z e w g
Granmastri

II—s;a tal-Madonna tal-Mirakli




Nikola u Rafel Cotoner, benefatturi u devoti kbar ta’ din il-knisja.
Madankollu, i¢-centru ta’ devozzjoni f'din il-knisja li tinsab fit-
tarf tar-rahal, hija l-pittura gqadima fuq l-injam 1i tirraprezenta lill-

Pittura fuq l-injam Ii tirrapprezenta lill-Madonna bil-Bambin flimkien ma’
San Pietru u San Nikola

Madonna bil-Bambin flimkien ma’ San Pietru u San Nikola. Din il-
pittura tmur lura ghas-seklu sittax: Skond rapport tal-1661 li kien
ghamel il-Kappillan ta’ Hal Lija Dun Pietro Agius, din ix-xbieha kienet
tagla hafna mirakli u ghalhekk bdew isiru ‘hafna pellegrinaggi. Fil-21
ta’ Frar 1743 kien sar terremot kbir fMalta ujinghad li gurnata qabel,
fuq ix-xbieha tal-Madonna msejha ‘Tal-Mifakli’ dehru bhal qtar ta’
gharaq. Dawn dehru fuq sidirha, haddejha u fuq gbinha. L-awtoritajiet
tal-knisja kienu nfurmati mill-ewwel u bosta nies bdew immorru f’din -
il-knisja jinviztaw il-Madonna. Fi Zmien qasir, din il-knisja saret ¢entru
ta’ devozzjoni Marjana. Xhieda tad-devozzjoni lejn il-Madonna tal-
Mirakli huma l-hafna kwadri ex-voto moghtija lil muzew ta’ l-istess
knisja wara xi fejgan spedjali.

Referenza
Terribile, T. (2003), Treasures in Maltese Churches




